
Ташрифи гурӯҳи кории Миссияи
Бонки  ҷаҳонӣ  ба  шаҳру
ноҳияҳои вилояти Хатлон
Ташрифи гурӯҳи кории Миссияи Бонки ҷаҳонӣ ба шаҳру ноҳияҳои
вилояти Хатлон

Санаи 24 октябри соли ҷорӣ гурӯҳи кории Миссияи Бонки ҷаҳонӣ
дар якҷоягӣ бо директор ва мутахассисони Муассисаи давлатии
“Рушди  соҳибкорӣ  дар  соҳаи  кишоварзӣ”  ба  шаҳру  ноҳияҳои
вилояти Хатлон сафари корӣ анҷом даданд.

Сараввал  дар  шаҳри  Бохтар  ба  муовини  якуми  раиси  вилояти
Хатлон Музаффар Мирзозода мулоқоти корӣ анҷом дода шуд.

Зимни мулоқот Музаффар Мирзозода доир ба рушди соҳаи кишоварзӣ
дар вилояти Хатлон, дастгирии соҳибкорӣ дар ин самт ибрози
назар  карда,  таъкид  бар  он  дошт,  ки  46  дарсади  истеҳсоли
маҳсулоти  кишоварзӣ  аз  ҳисоби  хоҷагиҳои  тухмипарварӣ  ва
хоҷагиҳои деҳқонии вилояти Хатлон таъмин карда мешавад.

Сипас  гурӯҳи  корӣ  дар  рафти  сафар  аз  якҷанд  хоҷагиҳои
тухмипарвар ва ниёзманди вилоят дидан намуда, бо роҳбарони
хоҷагиҳо (баҳрагирандагони лоиҳа) вохӯрӣ баргузор намудан.

Дар рафти вохӯрӣ кишоварзон аз дастгириҳои пайвастаи Ҳукумати
Ҷумҳурии Тоҷикистон ва Бонки Умумиҷаҳонӣ ҷиҳати рушди соҳа
кишоварзӣ изҳори сипос намуда, барои боз ҳам баланд бардоштани
ҳосилнокии  зироатҳои  кишоварзӣ  ба  масъулин  мушкилиҳои
пешомадаро  пешниҳод  намуданд.
Пас аз вохӯрӣ гурӯҳи кории Миссияи Бонки ҷаҳонӣ аз китъаи
замине, ки дар он маркази агрологистикӣ бунёд мегардад дидан
намуда, ба шахсони масъул ҷиҳати бо сифат ва сари вақт бунёди
он дастуру супоришҳои мушаххас доданд.

Боздиди гурӯҳи кории Миссияи
Бонки ҷаҳонӣ аз ҳолати воқеии
амборҳои  нигоҳдории  маводҳои
тиббӣ
Боздиди гурӯҳи кории Миссияи Бонки ҷаҳонӣ аз ҳолати воқеии
амборҳои нигоҳдории маводҳои тиббӣ

Санаи 24 октябри соли ҷорӣ дар доираи ташрифи Миссияи Бонки
Ҷаҳонӣ сармутахассис оид ба соҳаи тандурустии Бонки ҷаҳонӣ
Моҳинӣ Как дар якҷоягӣ бо мутахассисони Муассисаи давлатии
“Рушди  соҳибкорӣ  дар  соҳаи  кишоварзӣ”  аз  ҳолати  воқеии
амборҳое,  ки  дар  он  маводҳои  тиббӣ  витаминҳо  ва
микронутриентҳо нигаҳдорӣ карда мешаванд дидан намуданд.

Қобили зикр аст, ки бо дастгирии Ҳукумати Ҷумҳурии Тоҷикистон
Муассисаи давлатии “Рушди соҳибкорӣ дар соҳаи кишоварзӣ” дар

доираи  зеркомпонети  3.4-и  (Беҳтар  намудани  ғизо)  лоиҳаи
“Баланд  бардоштани  устувории  кишоварзӣ”  соли  ҷорӣ  маводҳои
тиббӣ  аз  қабили  витаминҳо  ва  микронутриентҳоро  аз  хориҷи
кишвар ба ҷумҳурӣ ворид намудааст.

Гурӯҳи кории Миссияи Бонки ҷаҳонӣ дар якҷоягӣ бо мутахассисони
соҳа аз ҳолати воқеии амбори маводҳои тиббӣ дидан намуда, оид
ба  ҳолати  санитарию  эпидемиологӣ,  тарзи  дуруст  нигоҳдории
маводҳои тиббӣ, ҳарорати оптималии нигаҳдорӣ дар амбор, ҳолати
муҳофизат ва бехатарии маводҳо аз сухтор аз наздик шиносоӣ
пайдо намуданд.

Инчунин чиҳати воридот, талаботҳои гумрукӣ, санҷиши сифат ва
таъмини  сертификат  аз  ҷониби  Хадамоти  назорати  давлатии
тандурустӣ  ва  ҳифзи  иҷтимоии  аҳолӣ  мавриди  муҳокима  қарор
гирифт.



 

Кишти  зироатҳои  ғалладонагӣ
дар  ҷумҳурӣ  бо  маром  идома
дорад
Кишти зироатҳои ғалладонагӣ дар ҷумҳурӣ бо маром идома дорад

Тухмии хушсифат кафолати серҳосилии зироат буда, дар ҳолати
риояи агротехникаи парвариш кишоварзон метавонанд онро солиёни
зиёд истифода намуда, аз он ҳосили баланд ба даст биёранд.

Соли ҷорӣ бо дастгирии Ҳукумати Ҷумҳурии Тоҷикистон Муассисаи
давлатии  “Рушди  соҳибкорӣ  дар  соҳаи  кишоварзӣ”  дар  доираи
лоиҳаи “Баланд бардоштани устувории кишоварзӣ” ба хоҷагиҳои
тухмипарвар  ва  ниёзманди  ҷумҳурӣ  тухмии  хушсифати  дорои
сертификати навъҳои Гром, Аликсеич ва Тимерязевка-150-ро сари
вақт дастраси кишоварзон намуд.

Кишоварзони ҷумҳурӣ (баҳрагирандагони лоиҳа) соли ҷорӣ тибқи
нақша дар майдони 2272 га кишти гандумро ба роҳ монда, кӯшиш

менамоянд, ки дар рӯзҳои наздик онро ба анҷом расонанд.

 

Ташрифи Миссияи Бонки ҷаҳонӣ
ҷиҳати  арзёбии  миёнамуҳлати
лоиҳа
Ташрифи Миссияи Бонки ҷаҳонӣ ҷиҳати арзёбии миёнамуҳлати лоиҳа

Тибқи  нақша  Миссияи  Бонки  ҷаҳонӣ  аз  санаи  21.10.2024  то
01.11.2024  барои  арзёбии  миёнамуҳлати  лоиҳа  вохӯриҳо  бо

вазорату  идораҳо,  мақомати  иҷроияи  ҳокимияти  давлатӣ,
манфиатбарандагон  ва  масъулини  татбиқи  лоиҳа  баргузор
менамояд.

Санаи 22.10.2024 вохӯрии Миссия бо масъулини татбиқи лоиҳа,
яъне Муссисаи давлатии “Рушди соҳибкорӣ дар соҳаи кишоварзӣ”
баргузор гардид.

Дар ин ҷаласа роҳбарият ва масъулини муассиса ҷиҳати татбиқи
лоиҳаи  “Баланд  бардоштани  устувории  кишоварзӣ”  ҳисоботи
мухтасар  оид  ба  дастовардҳо  ва  мушкилоти  лоиҳа  пешниҳод
намуданд.

Миссия тасмим гирифтааст, ки тибқи нақша то охири моҳи ҷорӣ
вохӯриро бо баҳрагирандагони лоиҳа баргузор намояд.



 

Ҷамъоварии  картошкаи  тухмӣ
дар  минтақаҳои  назди  куҳии
вилояти Суғд
Ҷамъоварии картошкаи тухмӣ дар минтақаҳои назди куҳии вилояти
Суғд

Имсол  хоҷагиҳои  тухмипарвари  вилояти  Суғд  (баҳрагирандагони
лоиҳа) бо мусоид омадани боду ҳаво хушҳол гардида, сари вақт
кишти зироатҳои кишоварзӣ махсусан картошкаро дар майдони 83
га ба роҳ монда буданд. Дар натиҷаи риояи дурусти агротехникаи
парвариш,  ҳосилнокӣ  ба  маротиб  афзуда  имрӯзҳо  бо  хушҳолӣ
онҳоро ҷамъоварӣ менамоянд.

Қобили зикр аст, ки бо дастгирии Ҳукумати Ҷумҳурии Тоҷикистон
аз  ҷониби  Муассисаи  давлатии  “Рушди  соҳибкорӣ  дар  соҳаи
кишоварзӣ”  дар  доираи  лоиҳаи  “Баланд  бардоштани  устувории
кишоварзӣ” барои рушди соҳаи тухмипарварӣ дар давраи кишти

картошка тухмии картошкаи хушсифати дорои сертификати гурӯҳи
элитаи  навҳои  «Эволюшен»,  «Пикассо»  ва  «Аризона»-ро  ба
кишоварзони  хоҷагиҳои  тухмипарвари  миқёси  ҷумҳурӣ  дастрас
гардида буд.

Хоҷагиҳои тухмипарвар аз ин иқдоми пайвастаи Ҳукумати Ҷумҳурии
Тоҷикистон  ҳавасманд  гардида,  азм  доранд,  ки  ҳосили  дар
саҳробударо сари вақт ва беталаф ҷамъоварӣ намоянд.

Айни ҳол ҳосилнокӣ дар саҳро ба ҳисоби миёна 750 — 850 с/га-ро
ташкил дода, дар баъзе минтақаҳо то ба 950 с/га расидааст, ки
барои рушди соҳаи тухмипарварӣ қадамҳои устувор мегузорад.

https://youtu.be/s5AIKzivxSg

 



Мулоқоти  корӣ  роҷеъ  ба
рақамикунонии кишоварзӣ
Мулоқоти корӣ роҷеъ ба рақамикунонии кишоварзӣ

Санаи 15.10.2024 дар Муассисаи давлатии “Рушди соҳибкорӣ” дар
соҳаи кишоварзӣ” дар доираи зеркомпоненти 3.1-и Лоиҳаи “Баланд
бардоштани устувории кишоварзӣ” мулоқоти гурӯҳи корӣ оид ба
иттилоотӣ  ва  иқтидори  таҳлили  маълумот,  имкониятҳои
банақшагирӣ ва мониторинги воқеӣ барои таъмини рушди устувори
кишоварзӣ баргузор гардид.

Ба  ҳайати  гурӯҳи  корӣ  намояндагон  аз  Вазорати  кишоварзӣ,
Ташкилоти  озуқаворӣ  ва  кишоварзии  созмони  миллали  мутаҳид
(ФАО)  Агентии  обуҳавосанҷӣ  ва  Муассисаи  давлатии  “Рушди
соҳибкорӣ дар соҳаи кишоварзӣ” шомил мебошанд.

Ҳадаф аз баргузории вохӯрии мазкур ҷамъоварии маълумоти муҳим
оид  ба  истифодаи  замин  ва  истеҳсолоти  кишоварзӣ  ба  таври
мунтазам ва саривақтӣ бо истифода аз технологияҳои рақамӣ ва
табдил додани ин маълумот ба асоси амалҳои воқеӣ, аз ҷумла
таъмини омодагӣ ва вокуниш ба бӯҳрон хоҳад буд.

Инчунин дар доираи зеркомпоненти мазкур истеҳсоли маълумоти
агрометеорологӣ дар вақти воқеӣ дастгирӣ карда мешавад, ки он
ҷиҳати баланд бардоштани иқтидори Вазорати кишоварзӣ оид ба
ҷамъоварӣ  ва  таҳлили  иттилооти  мушаххаси  обу  ҳаво  ва
расонидани огоҳии бармаҳал ва пешгӯиҳои саривақтӣ ба деҳқонон
барои  бартараф  кардани  таъхирҳо  дар  пешниҳоди  иттилооти
агрометеорологӣ дар ҳамкорӣ бо Агентии обуҳавошиносӣ ба нақша
гирифта шудааст.

Боздиди гурӯҳи кории Миссияи
Бонки  Умумиҷаҳонӣ  аз  рафти
корҳои  тадқиқотӣ  дар
вилоятҳои Суғд ва Хатлон
Боздиди гурӯҳи кории Миссияи Бонки Умумиҷаҳонӣ аз рафти корҳои
тадқиқотӣ дар вилоятҳои Суғд ва Хатлон

Боздиди гурӯҳи кории техникии намояндагони Бонки Умумиҷаҳонӣ
ва  мутахассисони  масоили  экологӣ  ва  иҷтимоии  Муассисаи
давлатии “Рушди соҳибкорӣ дар соҳаи кишоварзӣ» аз иншоотҳои
кории вилоятҳои Суғд ва Хатлон

Гурӯҳи  кории  техникии  намояндагони  Бонки  Умумичаҳонӣ  ва
мутахассисони масоили экологӣ ва иҷтимоии муассиса дар давоми
сафари корӣ аз “Минтақаи озоди иқтисодӣ” (Сохтмони МАЛ-АЛЦ),
МД  “Экспедитсияи  мубориза  бар  зидди  малах”,  хоҷагиҳои

тухмипарварии вилоятҳои Суғд ва Хатлон ноҳияи Б.Ғафуров: ҶСК
ба номи “А.Ҷумаев”, ҶСШК “С.Урунхоҷаев”, ХД “Яккатут”-и ноҳияи
Ҷ.Расулов, Кооперативии тиҷоратии “Кӯлоб”-и н Вахш ва ХД “Ҳоҷи
Зокир”-и н. Вахш дидан намуданд.

Дар рафти фаъолият аз ҷониби гурӯҳи корӣ оид ба тарзи дуруст
нигоҳдории  заҳрдоруҳо,  риояи  бехатарии  техникӣ,  санитариву
гигиенӣ, шароити нигоҳдории нуриҳои минералӣ, нигоҳдории тухмӣ
барои  захира,  риояи  талаботҳои  экологиву  иҷтимоӣ  лоиҳа  ва
инчунин мониторинги шароити меҳнат низ муҳокима карда шуд.

Бояд  гуфт,  ки  дар  хоҷагии  тухмипарварии  ба  номи  А.Ҷумаев
биолаборатория  мавҷуд  буда,  дар  онҷо  ҳашаротҳои  фойдаовар-
энтомофагҳо  парвариш  карда,  мубориза  бар  зидди  ҳашаротҳои
зараррасон бо усули биологӣ ба дигар ноҳияҳо низ таъмин карда
мешавад. Мутахассисони Бонки Умумиҷаҳонӣ бо кори озмоишгоҳ аз
наздик  шинос  шуда,  саҳми  лоиҳаро  дар  афзун  гардондани
фаъолияти  озмоишгоҳ  дар  оянда  нек  арзёбӣ  намуданд.

Ҳамчунин бо намояндагони хоҷагиҳои осебпазир мулоқот баргузор
гардида, аз ҳолати кунунии иҷтимоиву экологии ин хоҷагиҳо аз
наздик шиносоӣ пайдо намуданд.

Дар фарҷом мутахассисони экологӣ ва масоили ичтимоӣ барои боз
ҳам  беҳтар  ба  роҳ  мондани  фаъолияти  минбаъда  тавсияҳои
судмандро ба баҳрагирандагон пешниҳод намуданд.



 

Тақсимоти  техника  ва
мошинолоти кишоварзӣ дар ВМКБ
Тақсимоти техника ва мошинолоти кишоварзӣ дар ВМКБ

Бо дастгирии Ҳукумати Ҷумҳурии Тоҷикистон Муассисаи давлатии
“Рушди  соҳибкорӣ  дар  соҳаи  кишоварзӣ”  дар  доираи  лоиҳаи
“Баланд  бардоштани  устувории  кишоварзӣ”  марҳалаи  нави
тақсимоти техника мошинолотҳои кишоварзӣ аз ВМКБ оғоз гардид.

Боиси ифтихор аст, ки тақсимоти техника ва мошинолоти муосири
кишоварзӣ  дар  рафти  сафари  кории  Асосгузори  сулҳу  ваҳдати
миллӣ,  Пешвои  миллат,  Президенти  кишвар  муҳтарам  Эмомалӣ
Раҳмон ба ВМКБ рост омада, он техникаҳо ба хоҷагиҳои ниёзманди
вилоят (баҳрагирандагони лоиҳа) дастрас гардиданд.

Қобили зикр аст, ки барои боз ҳам мустаҳкам намудани базаи
моддию  техникӣ  ва  осон  кардани  кори  кишоварзон  соли  ҷорӣ
(04.06.2024)  бо  дастгирии  Ҳукумати  Ҷумҳурии  Тоҷикистон

муассиса  дар  доираи  лоиҳаи  “Баланд  бардоштани  устувории
кишоварзӣ” 21 адад техникаҳои муосир трактор ва мотоблокҳоро
бо таҷҳизотҳояшон ба хоҷагиҳои тухмипарвар ва ниёзманди ВМКБ
дастрас карда буд.

Хушбахтона  дар  марҳалаи  нав  санаи  13.10.2024  боз  15  адад
трактори  хурди  муосир  бо  ядакҳо  ва  мошинолотҳояш  дастраси
хочагиҳои ниёзманди вилоят гардиданд.

Баҳрагирандагони  лоиҳа  аз  дастгириҳои  пайвастаи  Ҳукумати
Ҷумҳурии Тоҷикистон хушҳолу ҳавасманд гардида, изҳори сипос
намуданд. Зеро ин иқдоми наҷиб кори кишоварзонро ба маротиб
осон гардонида, ҳосилнокии зироатҳои кишоварзиро ба маротиб
баланд мебардорад.

 


